
G‘ALLA URUG‘CHILIGIDA 
BOSHLANG‘ICH HISOB 
VA ICHKI NAZORATNI 
TAKOMILLASHTIRISH

Yuldashev Sherali Xaitovich
Samarqand davlat veterinariya meditsinasi,chorvachilik va 

biotexnologiyalar universiteti “Iqtisodiyot va buxgalteriya hisobi” kafedrasi 
assistenti

Yusupov Uchqun, Zokirov Behruz
Samarqand davlat veterinariya meditsinasi,chorvachilik va 
biotexnologiyalar universiteti Iqtisodiyot fakulteti talabalari

Annotatsiуa: Ushbu maqola g‘alla urug‘chiligiga ixtisoslashgan xo‘jalik yurituvchi subyektlarida boshlang‘ich hisob va ichki 
nazoratni takomillashtirish masalalariga bag‘ishlangan. Xususan, unda mazkur quyi tarmoqning tashkiliy va ishlab chiqa-
rish-texnologik xususiyatlaridan kelib chiqqan holda ishlab chiqarish xarajatlari moddalarini, boshlang‘ich hisob hujjatla-
rining shakllarini va shu asosda ichki nazoratni takomillashtirish bo‘yicha aniq ilmiy taklif va amaliy tavsiyalar berilgan.

Kalit so‘zlar: g‘alla urug‘chiligi, xarajatlar, xarajat moddalari, boshlang‘ich hisob, ichki nazorat, urug‘chilik xo‘jaliklari, 
bug‘doy navi.
Abstraсt: This article is devoted to the issues of improving initial accounting and internal control in economic entities spe-
cializing in grain seed production. In particular, based on the organizational and production-technological characteristics 
of this sub-industry, specific scientific proposals and practical recommendations are given on the improvement of the 
items of production costs, the forms of initial accounting documents, and on this basis, internal control.

Keу words: grain breeding, costs, cost items, initial calculation, internal control, seed farms, wheat variety.
Аннотация: Данная статья посвящена вопросам совершенствования первичного учета и внутреннего контроля в 
хозяйствующих субъектах, специализирующихся на производстве семян зерновых. В частности, исходя из орга-
низационных и производственно-технологических особенностей данной подотрасли, даются конкретные научные 
предложения и практические рекомендации по совершенствованию статей производственных затрат, форм пер-
вичных учетных документов и на этой основе внутреннего контроля.

Ключевые слова: зерновая селекция, затраты, статьи затрат, первоначальный расчет, внутренний контроль.

K I R I S H
O‘zbekiston Respublikasi Vazirlar Mahkamasining “2023-yil hosili uchun ekilgan urug‘lik g‘alla maydon-

larida tashkiliy va agrotexnik tadbirlarni tizimli tashkil etish hamda kelgusi yil hosili uchun sifatli va kafolatlangan 
urug‘lik don jamg‘arish chora-tadbirlari to‘g‘risida” 2022-yil 18-noyabrdagi 61-sonli yig‘ilish bayonida Qoraqal-
pog‘iston Respublikasi va viloyatlar tumanlaridagi 3 335 nafar urug‘chilik xo‘jaliklarining 96,8 ming gektar may-
donlarida boshoqli don ekinlarining yuqori avlodli urug‘liklari yetishtirilishi belgilangan.

Xususan, kelgusi yil hosilidan respublika bo‘yicha 127 ta tumandagi 3 335 nafar fermer xo‘jaliklari, klas-
terlar, ilmiy tadqiqot institutlari va Urug‘chilikni rivojlantirish markaziga qarashli elita urug‘chilik xo‘jaliklarining 
jami 96,8 ming gektar maydonlariga urug‘lik maqsadlari uchun boshoqli don ekinlarning yuqori avlodli navlari 
ekilgan bo‘lib, ushbu maydonlardan rejalashtirilgan 300 ming tonnadan ortiq sifatli sara urug‘lik don yetishtiri- 
lishi belgilangan. Jumladan, urug‘lik maydonlarining 5 ming gektar ko‘paytirish ko‘chatzori (original 15,7 ming 
tonna kutiladigan urug‘lik don), 35,1 ming gektar original (elita 109,8 ming tonna) va 56,7 ming gektar elita (R-I 
174,5 ming tonna) avlodli urug‘lik don yetishtiriladigan maydonlarni tashkil etadi. Shu bois, don urug‘chiligiga 
ixtisoslashgan xo‘jaliklarda ishlab chiqarish xarajatlari hisobi va tannarx hisoblashning uslubiy jihatlarini rivoj-
lantirishning dolzarbligi yanada ortmoqda.

M A T E R I A L  V A  M E T O D L A R
Don urug‘chiligidagi integratsiyalashgan tuzilmalarda don ekinlari urug‘lari tannarxini kalkulyatsiyalash 

uslubi o‘ziga xos xususiyatlarga ega. Bu xususiyatlar ishlab chiqarishni tashkil etish va texnologiyalarning 
o‘ziga xosligi bilan izohlanadi. Shuningdek, kalkulyatsiyalash uslubi nafaqat don ekinlarini yetishtirish, balki 
ularni saqlashga doir alohida texnologiyalar bo‘yicha xarajatlarni hisoblab chiqish tartibini ham ko‘zda tutishi 
lozim. Shuning uchun don urug‘larining tannarxini urug‘lik ishlab chiqarishning texnologik xususiyatlari hamda 
tugallanmagan ishlab chiqarish hajmini inobatga olgan holda hisoblash zarur. 

Xarajatlar moddalari va hisob obyektlarini takomillashtirish qishloq xo‘jalik ishlab chiqarishi texnologiyala-
rini takomillashtirish talablari bilan ham taqozo etiladi. Xususan, so‘nggi yillarda yerlarning meliorativ holatini 
yaxshilash tadbirlarining keng qo‘llanilishi munosabati bilan biz “Melioratsiya xarajatlari” moddasini kiritishni 
taklif qilamiz. G‘allachilikda o‘simliklarni himoya qilishda kimyoviy vositalardan keng qo‘llanilishi “Gerbitsidlar 
va zaharli ximikatlar” moddasini kiritish zaruriyatini yuzaga keltirmoqda. Yordamchi ishlab chiqarishning asosiy 
turlari ham alohida moddalarga ajratilishi zarur. Shuningdek, “Brak sababli yo‘qotishlar” moddasini kiritib, unda 
sifatsiz bajarilgan qishloq xo‘jalik ishlarining qaytadan qilinishi bilan bog‘liq barcha xarajatlarni hisobga olish 
taklif qilindi. Fikrimizcha, sarflangan o‘g‘it qiymatini bitta ishlab chiqarish sikliga kiritish tartibini o‘zgartirish 
mumkin va zarur. 

Ma’lumki, o‘g‘it turlarining ko‘pchiligi bir necha yil mobaynida mahsulot olinishiga ta’sir ko‘rsatadi. Haqiqatda 
esa hozirgi amaliyotda o‘g‘itlar faqat bir yil – o‘g‘it solingan yildagi xarajatlarga olib boriladi. Ayrim manbalarda 
o‘g‘itlarga doir xarajatlarni kelgusi davr xarajatlariga kiritishni, keyin esa ularni bir necha yil davomida, o‘g‘it-
lardan har bir turining ta’sir ko‘rsatish muddatlariga qarab xarajatlarga yozish taklif qilingan. 

Bizning fikrimizcha, bunday tartibni kiritish uchun avvaldan turli xil o‘g‘itlarning tuproq xilma-xilliklari va 
boshqa sharoitlarga qarab ta’sir ko‘rsatish muddatlarining aniq tizimi ishlab chiqilishi zarur. G‘alla urug‘chiligiga 
ixtisoslashgan xo‘jaliklarda ishlab chiqarish xarajatlarini boshqarishga nisbatan biz o‘tkazgan tadqiqotlar nati-
jalari bo‘yicha bir nechta konsepsiya va yondashuvlar shakllantirilishi lozim. Xususan, strategik o‘rinni egallash 
konsepsiyasi ayniqsa, jozibador ko‘rinadi. Boshqaruv hisobi va xarajatlar tahlili sohasiga korxonani strategik 
rivojlantirish to‘g‘risidagi axborotlarni ham kiritish ushbu konsepsiyaning asosini tashkil etadi. Bunda hisob kor-
xonada qabul qilingan rivojlantirish strategiyasiga muvofiq amalga oshirilishi lozim. Bu konsepsiyada xarajat-
larga boshqarish obyekti sifatida nafaqat hisob, ko‘proq iqtisodiy nazar bilan qaraladi. 

N A T I J A L A R  V A  U L A R N I N G  T A H L I L I
Shunday qilib, tadqiqot natijalariga ko‘ra, urug‘chilik xo‘jaliklari faqat ikkita prinsipga rioya qilinsagina raqo-

batga bardosh bera oladi: 
● don ekinlari urug‘larini ishlab chiqarish va sotishda xarajatlar kamaytirilganda; 
●  sifat va boshqa mezonlar bo‘yicha boshqalardan ustun bo‘lgan bug‘doy navlari urug‘larini taklif qilin-

ganda. Shuningdek, don ekinlari urug‘lari ishlab chiqaruvchi xo‘jaliklar uchun keltirilgan strategik bosh-
qarish konsepsiyasiga asoslangan xarajatlarni boshqarish tizimi ham ishlab chiqildi. Amaldagi bosh-
lang‘ich hujjatlar shakllarini takomillashtirishga kelsak, ularga urug‘chilik xo‘jaliklarining xususiyatlaridan 
kelib chiqqan holda quyidagi qo‘shimcha rekvizitlarni kiritish tavsiya etildi: 

● “Urug‘lik va ekish materiallarini sarflash dalolatnomasi” (QX-17 shakl) va “Mineral, organik va bakte-
rialogik o‘g‘itlar, yadoximikat va gerbitsidlardan foydalanganlik dalolatnomasi” (QX-18 shakl): ishlab 
chiqarish zaxiralari turlarining aniq nomlari (o‘g‘itlar, gerbitsidlar va boshqalar); navlari (urug‘lar, ekish 
materiali); 

●  maydon raqami; ekin nomi; javobgarlik markazi (fermer xo‘jaligi, bo‘g‘in); 
●  o‘g‘itlar va urug‘larning 1 ga yer va butun maydonga norma bo‘yicha va haqiqatan sarf qilinishi. Xara-

jatlarni nazorat qilishda yetishtirilgan don ekinlari hisobiga oid dastlabki hujjatlar ham katta ahamiyatga 
ega. 

Tadqiqotlar shuni ko‘rsatadiki, amalda ushbu hujjatlar tarkibiga rekvizitlari bir xil bo‘lgan bir nechta dast-
labki hujjatlar kiradi va bu esa hisob ishlarining takrorlanishiga olib keladi. Mazkur kamchilikka barham berish 
maqsadida bitta –  “Qishloq xo‘jalik mahsulotlarining kelib tushish kundaligi” (QX-20 shakl) hujjatidan foyda- 
lanishni tavsiya qilamiz. Unda don ekinlari mahsulotlarining barcha turlarini miqdori, sifati va qiymati bo‘yicha 
hisobga olish rekvizitlarini kiritishni tavsiya qilamiz.

Ta’kidlash joizki, ushbu hujjatni don mahsulotlarini faqat vaqtinchalik saqlash uchun qabul qilinadigan 
yerlar –  xirmonlar, omborlardagina yuritish tavsiya etildi. Urug‘lik donning xirmonga kelib tushishida dastlabki 
hisobni tashkil etishga kelsak, don mahsulotlari harakatiga doir amaldagi hujjatlarga “G‘allaning xas-cho‘plar 
bilan ifloslanganligi” ko‘rsatkichini kiritish lozim. Agar bu hujjat elevatorda rasmiylashtirilayotgan bo‘lsa, bunday 
ko‘rsatkich hujjatda, albatta, bo‘lishi kerak, chunki elevator don sifatining hisobini tashkil qilish uchun uning 

sinfini shunga qarab aniqlaydi. Bundan tashqari, mahsulotni quritish va birlamchi ishlov berishga doir dast-
labki hujjatlarni bitta hujjat – “O‘simlikchilik mahsulotlarini saralash va quritish dalolatnomasi” (QX-27 shakl) 
ko‘rinishiga keltirishni taklif qilamiz. Bunda ushbu hujjatga quyidagi rekvizitlarni kiritish tavsiya etiladi: qayta ish-
lashga berilgan mahsulot nomi, uning tabiiy og‘irligi, navi, donning xascho‘plar bilan ifloslanganligi, namlik dara-
jasi, shuningdek, qayta ishlashdan olingan mahsulot turlari va ularning tavsifi (sifati, namligi, qayta ishlashdan 
keyingi hajmi, ishlab chiqarishdagi yaroqsizlik tufayli yo‘qotishlar). Ozuqa uchun ishlatiladigan don mahsulotlari 
va yaroqsiz don chiqitlarini o‘lchash natijalarini rasmiylashtirish uchun “Don chiqitlari yukxati” nomli ichki hujjat 
shaklini taklif qilamiz va uni hisob siyosatining tashkiliy ta’minotiga kiritishni tavsiya etamiz. 

X U L O S A L A R
Tayyorlangan taklif va tavsiyalar urug‘chilik xo‘jaliklarida don ekinlari urug‘ligini ishlab chiqarish xarajatla-

rining ichki nazorati yo‘nalishlarini yanada sifatli tekshirish, kamchilik va buzilishlarni aniqlash, ularni o‘z vaqtida 
bartaraf qilish va ma’muriy jarimalarga yo‘l qo‘ymaslik imkonini beradi. 

